
OPŠTI PODACI

1. Podaci o ugovornom organu

Ugovorni organ: AGENCIJA ZA JAVNE NABAVKE BOSNE I HERCEGOVINE
Adresa: Maršala Tita 9a/I, Sarajevo

Telefon: 036 514 332
ID BROJ: 4201071380009

Faks: 036 514 334

Web adresa: www.javnenabavke.gov.ba

2. Podaci o osobi zaduženoj za kontakt

Evidenciju preuzetih tenderskih dokumentacija (konkurentskih zahtjeva za dostavljanje ponuda), postavljenih zahtjeva za pojašnjenje, datih pojašnjenja i izmjena konkurentskog zahtjeva, te evidenciju primljenih ponuda, vodit će kontakt osoba: Anita Knezović; telefon: 036 514 332, faks: 036 514 334.
Zvaničnom korespodencijom s ugovornim organom smatra se isključivo korespodencija koja se vrši u Informacionom sistemu e-Nabavke (u daljem tekstu: sistem e-Nabavke).
Ugovorni organ objavljuje sva obaviještenja u sistemu e-Nabavke u skladu s Uputstvom o uslovima i načinu objave obavještenja i dostavljanja izvještaja u postupcima javnih nabavki u informacionom sistemu e-Nabavke ("Službeni glasnik BiH", broj 90/14 i 53/15) - u daljem tekstu: Uputstvo.
U postupku ovog konkurentskog zahtjeva za dostavljanje ponuda, ugovorni organ objavljuje tendersku dokumentaciju istovremeno s objavom obavještenja o nabavci u sistemu e-Nabavke u skladu sa članom 55. Zakona i članom 9. Uputstva.
Shodno članu 9. stav (5) uputstva, ugovorni organ upućuje poziv ponuđačima, pri čemu broj ponuđača nije manji od tri (3), za preuzimanje tenderske dokumentacije (konkurentskog zahtjeva za dostavljanje ponuda) u sistemu e-Nabavke, koji odgovara zahtjevu za dostavljanje ponuda iz člana 88. stav (1) Zakona o javnim nabavkama. Poziv sadrži minimalno podatke o ugovornom organu, broj obavještenja o nabavci i datum slanja obavještenja na objavu.

3. Popis privrednih subjekata sa kojima je ugovorni organ u sukobu interesa

Nema privrednih subjekata sa kojima je ugovorni organ u sukobu interesa shodno članu 52. stavovi  (4) i (5) Zakona.

4. Redni broj nabavke

Broj nabavke: 02-16-12-1885/18
Referentni broj iz plana nabavki: 2 - Robe
Nabavka odobrena Odlukom o pokretanju postupka javne nabave broj 02-16-12-1885-2/18 od 03.05.2018. godine, u skladu sa Planom nabavki za 2018. godinu.
5. Podaci o postupku javne nabavke

5.1 Vrsta postupka javne nabavke: Konkurentski zahtjev za dostavu ponuda

5.2 Procijenjena vrijednost javne nabavke (bez uključenog PDV): 40.341,00 KM

5.3 Vrsta ugovora o javnoj nabavci roba: Službeni putnički automobil

5.4 Da li je predviđeno zaključivanje okvirnog sporazuma: NE.
5.5 Da li je predviđena E-aukcija: DA.
PODACI O PREDMETU JAVNE NABAVKE

6. Opis predmeta nabavke

Predmet ovog postupka je javna nabavka jednog službenog putničkog automobila za potrebe ugovornog organa, a sve u skladu sa potrebama ugovornog organa i planiranih sredstava, te prema specifikaciji koja je sastavni dio ove TD. 

JRJN oznaka predmeta nabavke: 34100000-8

JRJN naziv predmeta nabavke:  Motorna vozila
7. Opis i oznaka lotova

Predmet ovog postupka nije podjeljen na lotove.

8. Količina predmeta nabavke

Predmet ovog postupka je javna nabavka jednog službenog putničkog automobila za potrebe ugovornog organa, a količine i tehničke specifikacije su date u prilogu ovog konkurentskog zahtjeva za dostavu ponuda i sastavni su dio ove TD (Aneks 2 – Obrazac za cijenu ponude). 

9. Tehnička specifikacija

Predmet ovog postupka je javna nabavka roba i to službenog putničkog automobila za potrebe ugovornog organa, a količine i tehničke specifikacije su date u prilogu ovog konkurentskog zahtjeva za dostavu ponuda i sastavni su dio ove TD (Aneks 3 – Tehnička specifikacija). Realizacija nabavke će se vršiti nakon provedenog postupka javne nabavke, a sa najpovoljnijim ponuđačem će se zaključiti ugovor.
10. Mjesto isporuke roba

Mjesto isporuke roba je sjedište Agencije za javne nabavke BiH na adresi Maršala Tita 9a, 71 000 Sarajevo.

11. Rok isporuke roba

Izabrani ponuđač, odnosno dobavljač je dužan isporučiti robu najkasnije u roku od 60 od dana potpisivanja ugovora, a kako je definirano tenderskom dokumentacijom i Nacrtom ugovora.                                                                                                   

12. Rok plaćanja 

Rok plaćanja roba je najduže 30 dana po prijemu fakture za isporučenu robu, a kako je definisano tenderskom dokumentacijom i Nacrtom ugovora.                                                
USLOVI ZA KVALIFIKACIJU PONUĐAČA

13. Uslovi za kvalifikaciju – Lična sposobnost – član 45. Zakona (tačka d) 

Uslov: 

Ponuđač je dužan u svrhu dokazivanja lične sposobnosti dokazati da:
d) je ispunio obaveze u vezi sa plaćanjem direktnih i indirektnih poreza, u skladu sa važećim propisima u Bosni i Hercegovini ili zemlji u kojoj je registrovan.

U svrhu dokazivanja uslova iz tačke d) ponuđač je dužan dostaviti popunjenu i ovjerenu kod nadležnog organa izjavu (sud, notar ili općina) koja je sastavni dio tenderske dokumentacije. Ukoliko ponudu dostavlja grupa ponuđača, svaki član grupe je dužan dostaviti ovjerenu izjavu.

Dokaz: 

Ponuđač koji bude odabran kao najbolji u ovom postupku javne nabavke je dužan dostaviti slijedeće dokaze u svrhu dokazivanja činjenica potvrđenih u izjavi i to:                                                                                                                                  
d) potvrde nadležne/ih institucija o uredno izmirenim obavezama po osnovu direktnih i indirektnih poreza.

U slučaju da ponuđači imaju zaključen sporazum o reprogramu obaveza, odnosno odgođenom plaćanju, po osnovu doprinosa za penzijsko-invalidsko osiguranje, zdravstveno osiguranje, direktne i indirektne poreze, dužni su dostaviti potvrdu nadležne institucije/a da ponuđač u predviđenoj dinamici izmiruje svoj reprogramirane obaveze. Ukoliko je ponuđač zaključio sporazum o reprogramu obaveza ili odgođenom plaćanju obaveza i izvršio samo jednu uplatu obaveza, neposredno prije dostave ponude, ne smatra se da u predviđenoj dinamici izvršavaju svoje obaveze i taj ponuđač neće biti kvalifikovan u ovom postupku javne nabavke. 

Dokazi koje je dužan dostaviti izabrani ponuđač moraju sadržavati potvrdu da je u momentu predaje ponude ispunjavao uslove koji se traže tenderskom dokumentacijom. U protivnom će se smatrati da je dao lažnu izjavu. Dokaze o ispunjavanju uslova odabrani ponuđač je dužan dostaviti na adresu ugovornog organa iz tačke 1. tenderske dokumentacije, bez obzira na način dostavljanja, u roku od 5 dana od dana zaprimanja obavještenja o rezultatima ovog postupka javne nabavke. Dokazi koje dostavlja izabrani ponuđač ne mogu biti stariji od tri mjeseca, računajući od momenta predaje ponude i moraju biti originali ili ovjerene kopije originala. Izabrani ponuđač mora ispunjavati sve uslove u momentu predaje ponude, u protivnom će se smatrati da je dao lažnu izjavu iz člana 45. Zakona.

Ukoliko ponudu dostavlja grupa ponuđača, svaki član grupe mora ispunjavati uslove u ovoj tački TD, i dokazi se dostavljaju za svakog člana grupe.
Ugovorni organ može diskvalifikovati ponuđača iz ovog postupka javne nabavke ukoliko može dokazati da je ponuđač bio kriv za ozbiljan profesionalni prekršaj u posljednje tri godine, ali samo ukoliko može dokazati na bilo koji način, posebno značajni i/ili nedostaci koji se ponavljaju u izvršavanju bitnih zahtjeva ugovora koji su doveli do njegovog prijevremenog raskida (npr. dokaz o prijevremenom raskidu ranijeg ugovora zbog neispunjavanja obaveze u skladu sa Zakonom o obligacionim odnosima), nastanka štete (pravosnažna presuda nadležnog suda za štetu koju je pretrpio ugovorni organ), ili drugih sličnih posljedica koje su rezultat namjere ili nemara tog privrednog subjekta (dokazi u skladu sa postojećim propisima u Bosni i Hercegovini). 

Napomena: Izjava o ispunjavanju uslova iz člana 45. ZJN tačka d) je sastavni dio tenderske  dokumentacije kao ANEKS 4.

14. Ostali uslovi za kvalifikaciju – Sposobnost obavljanja profesionalne djelatnosti  – član 46. Zakona
Uslov:

Ponuđači trebaju u ponudi dostaviti dokaz o registraciji u odgovarajućim profesionalnim ili drugim registrima zemlje u kojoj su registrovani ili da osiguraju posbenu izjavu ili potvrdu nadležnog organa kojom se dokazuje njihovo pravo da obavljaju profesionalnu djelatnost, koja je u vezi sa predmetom nabavke.

Dokaz:
Za ponuđače iz BiH: Ponuđač u svrhu dokaza o ispunjavanju uslova iz člana 46. Zakona dužan je dostaviti Aktuelni izvod iz sudskog registra ili izjavu/potvrdu nadležnog organa iz koje se vidi da je ponuđač registrovan za obavljanje djelatnosti koja je predmet ove nabavke.

Za ponuđače čije je sjedište izvan BiH: odgovarajući dokument koji odgovara zahtjevu iz člana 46. Zakona a izdat je od nadležnog organa, sve prema važećim propisima zemlje sjedišta ponuđača/zemlje u kojoj je registriran ponuđač.

Navedeni dokazi sposobnosti obavljanja profesionalne djelatnosti iz ove tačke TD se dostavljaju kao originali ili ovjerene kopije originala.
U slučaju da se u ponudi ne dostave navedeni dokazi sposobnosti obavljanja profesionalne djelatnosti iz ove tačke TD ili se ne dostave na način kako je naprijed traženo, ponuđač će biti isključen iz daljeg učešća zbog neispunjavanja navedenih uslova za kvalifikaciju.

Ukoliko ponudu dostavlja grupa ponuđača, svaki član grupe mora ispunjavati uslove u ovoj tački TD, i dokazi se dostavljaju za svakog člana grupe. 

PODACI O PONUDI

15. Sadržaj i način pripreme ponude

Ponuda treba da sadrži:
a) Obrazac za dostavljanje ponude - Aneks 1

b) Obrazac za cijenu ponude -  Aneks 2
c) Tehničku specifikaciju – Aneks 3
d) Dokaze/izjave o ličnoj sposobnosti i sposobnosti obavljanja profesionalne djelatnosti (Izjava o ispunjenosti uslova iz člana 45. stav (1) tačka d) Zakona o javnim nabavkama –Aneks 4, te dokaz o registraciji kako je zahtijevano TD)
e) Povjerljive informacije, ukoliko ih ima - Aneks 5                

f) Potpisan Nacrt ugovora - Aneks 6 

g) Dokaz o preferencijalnom tretmanu domaćeg - ukoliko ponuđač uživa preferencijalni tretman

h) Potpis podnosioca ponude ili ovlaštenog lica na osnovu punomoći koja u tom slučaju mora biti priložena u originalu ili ovjerenoj kopiji,

i) Popis dokumenata uz ponudu koji čini sadržaj ponude.

16. Način dostave ponude

Ponuda se dostavlja u originalu (nije potrebna kopija ponude).

Ponuda, bez obzira na način dostave, mora biti zaprimljena u ugovornom organu, na adresi navedenoj u tenderskoj dokumentaciji, do datuma i vremena navedenog u obavijesti o nabavi i tenderskoj dokumentaciji. Sve ponude zaprimljene nakon tog vremena su neblagovremene i kao takve, neotvorene će biti vraćene ponuđaču.
Ponude se predaju na protokol ugovornog organa ili putem pošte, na adresu ugovornog organa, u zatvorenoj omotnici na kojoj, na prednjoj strani omotnice, mora biti navedeno:

AGENCIJA ZA JAVNE NABAVKE

Maršala Tita 9a/I

71000 Sarajevo

PONUDA ZA NABAVKU

„Nabavka službenog putničkog vozila“

Broj nabavke: 02-16-12-1885/18
„NE OTVARAJ“

Na zadnjoj strani omotnice ponuđač je dužan da navede slijedeće:

Naziv i adresa ponuđača/grupe ponuđača

Ponuda se izrađuje na način da čini cjelinu. Ponuda se čvrsto uvezuje na način da se onemogući naknadno vađenje ili umetanje listova. Čvrsti uvez podrazumjeva da je ponuda ukoričena u knjigu ili ponuda osigurana jamstvenikom. Ako je ponuda izrađena u dva ili više dijelova, svaki dio se čvrsto uvezuje na način da se onemogući naknadno vađenje ili umetanje listova. Dijelove ponude kao što su uzorci, katalozi, mediji za pohranjivanje podataka i sl. koji ne mogu biti uvezani ponuđač obilježava nazivom i navodi u sadržaju ponude kao dio ponude.
Stranice ponude se označavaju brojem na način da je vidljiv redni broj stranice. Kada je ponuda izrađena od više dijelova, stranice se označavaju na način da svaki slijedeći dio započinje rednim brojem kojim se nastavlja redni broj stranice kojim završava prethodni dio. Jamstvo kao dio ponude se ne numerira. Ako sadrži tiskanu literaturu, brošure, kataloge koji imaju izvorno numerirane brojeve, onda se ti dijelovi ponude ne numeriraju dodatno.
Izuzetno od prethodnog stava, ponuda neće biti odbačena ukoliko su listovi ponude numerirani na način da je osiguran kontinuitet numeriranja, te će se smatrati manjim odstupanjem koje ne mijenja, niti se bitno  udaljava od karakteristika, uvjeta i drugih zahtjeva utvrđenih u obavijesti o nabavi i tenderskoj dokumentaciji.

Ponuda se piše neizbrisivom tintom.

17. Dopuštenost dostavljanja alternativnih ponuda

Nije dopušteno dostavljanje alternativne ponude.                                                             

18. Način određivanja cijene ponude

Cijena ponude se piše brojevima i slovima. Cijena ponude je nepromjenjiva.

U cijeni ponude se obavezno navodi cijena ponude (bez PDV-a), ponuđeni popust i na kraju cijena ponude sa uključenim popustom (bez PDV-a).

Ukoliko ponuđač nije PDV obveznik, ne prikazuje PDV i u obrascu za cijenu ponude, na mjestu gdje se upisuje pripadajući iznos PDV-a, upisuje 0,00.

Posebno se iskazuje PDV na cijenu ponude sa uračunatim popustom. Na kraju se daje vrijednost ugovora (cijena ponude sa uključenim popustom + PDV).

Cijena uključuje sve zavisne troškove i pripadajuće poreze. Strani ponuđač je dužan u ponudi navesti PDV zastupnika u Obrascu za cijenu ponude.

19. Valuta ponude

Cijena ponude se izražava u konvertibilnim markama (KM/BAM).
20. Kriterij za dodjelu ugovora

Kriterij za dodjelu ugovora je: najniža cijena.                                                                                                                                        

21. Jezik i pismo ponude

Ponuda se dostavlja na jednom od službenih jezika u Bosni i Hercegovini, na latiničnom ili ćirilićnom pismu. Sva ostala dokumentacija uz ponudu mora biti na jednom od službenih jezika u Bosni i Hercegovini. 

22. Rok važenja ponude 

Rok važenja ponude je 90 dana računajući od isteka roka za podnošenje ponuda.  Ukoliko ponuđač u ponudi ne navede rok važenja ponude, onda se smatra da je rok važenja ponude onaj koji je naveden u tenderskoj dokumentaciji. 
U slučaju da je period važenja ponude kraći od roka navedenog u tenderskoj dokumentaciji, ugovorni organ će odbiti takvu ponudu u skladu sa članom 60. stav (1) Zakona. Ugovorni organ zadržava pravo da pismenim putem traži saglasnost za produženje roka važenja ponude. Ukoliko ponuđač ne dostavi pismenu saglasnost, smatra se da je odbio zahtjev ugovornog organa, te se njegova ponuda ne razmatra u daljem toku postupka javne nabavke.
Ukoliko ponuđač koji pristane produžiti period važenja ponude, i o tome u pisanoj formi obavijesti ugovorni organ, produžava period važenja ponude s tim što u periodu produženja važenja ponude ponuda se ne može mijenjati.

23. Preferencijalni tretman domaćeg

Ugovorni organ obavezno primjenjuje preferencijalni tretman domaćeg (preferencijalni tretman cijene) iz člana 67. Zakona  u skladu sa Odlukom o obaveznoj primjeni preferencijalnog tretmana domaćeg („Službeni glasnik BiH“, broj 83/16).

Cjenovni preferencijalni tretman će se primjenjivati isključivo u svrhu poređenja ponuda na način da će prilikom obračuna cijena ponuda, umanjiti cijene domaćih ponuda za preferencijalni faktor od 10 %, za ugovore koji se dodjeljuju od 2017. do 2018. godine, u skladu sa Odlukom o obaveznoj primjeni preferencijalnog tretmana domaćeg.
U smislu Odluke o obaveznoj primjeni preferencijalnog tretmana domaćeg, domaće ponude su ponude koje podnose pravne ili fizičke osobe sa sjedištem u Bosni i Hercegovini i koje su registrirane u skladu sa zakonima u Bosni i Hercegovini i kod kojih u slučaju ugovora o nabavama roba, najmanje 50% ukupne vrijednosti od ponuđenih roba imaju podrijetlo iz Bosne i Hercegovine.
Preferencijalni tretman za ponuđače iz država potpisnica Sporazuma o izmjeni  pristupanju Srednjoeuropskom sporazumu o slobodnoj trgovini (CEFTA 2006) primjenjivaće se skladu sa odredbama tog sporazuma.
Primjena preferencijalnog faktora je isključena u odnosu na ponude koje podnose pravne ili fizičke osobe sa sjedištem u državama potpisnicama CEFTE i koje su registrovani u skladu sa zakonima u državama potpisnicama CEFTE i kod kojih, u slučaju ugovora o nabavama roba, najmanje 50% ukupne vrijednosti od ponuđenih roba imaju podrijetlo iz država potpisnica CEFTE.
Domaćom ponudom se smatra i ponuda koju podnosi grupa ponuđača koju čine pravne ili fizičke osobe sa sjedištem u državama potpisnicama CEFTE i koje su registrirane u skladu sa zakonima u državama potpisnicama CEFTE i najmanje jedno pravno ili fizičko lice sa sjedištem u Bosni i Hercegovini koje je registrirano u skladu sa zakonima u Bosni i Hercegovini, i kod kojih, u slučaju ugovora o nabavama roba, najmanje 50% ukupne vrijednosti od ponuđenih roba imaju podrijetlo iz Bosne i Hercegovine.
U svrhu dokazivanja da ispunjava uslove za primjenu preferencijalnog tretmana domaćeg ponuđač je dužan da dostavi:
1) Izjavu ponuđača da najmanje 50% od ukupne vrijednosti ponuđenih roba ima porijeklo iz BiH (Izjava je sadržana u tački 4. Izjave ponuđača u okviru Obrasca za ponudu - aneks 1).
2) Potvrdu Vanjskotrgovinske komore ili komore FBiH ili RS da ponuđena roba ima najmanje 50% porijeklo iz BiH.

Dostavljeni dokumenti moraju biti originali ili ovjerene kopije originala. Ugovorni organ zadržava pravo provjere dostavljenih podataka i dokumenata.
OSTALE INFORMACIJE

24. Mjesto, datum i vrijeme prijema ponuda

Ponude se dostavljaju na način definisan u tački 16. ove tenderske dokumentacije. Rok za dostavljanje ponuda ističe dana 29.05.2018. godine u 12:00 sati.

Ponude koje nisu prispjele ili predate na Protokol Agencije na adresi Maršala Tita 9a/I, Sarajevo do naznačenog roka za dostavljanje ponuda, bez obzira kada su poslane, neće se uzeti u razmatranje. Ponude zaprimljene nakon isteka roka za prijem ponuda se vraćaju neotvorene ponuđačima. Ponuđači koji ponude dostavljaju poštom preuzimaju rizik ukoliko ponude ne stignu do krajnjeg roka utvrđenog tenderskom dokumentacijom.

25. Mjesto, datum i vrijeme otvaranja ponuda

Otvaranja ponuda će se obaviti 29.05.2018. godine u 12:15 sati u prostorijama Agencije za javne nabavke na adresi maršala Tita 9/I, Sarajevo. 

26. Nacrt Ugovora

Sastavni dio ove tenderske dokumentacije je Nacrt ugovora u koji su unešeni svi elementi iz tenderske dokumentacije. Ponuđači trebaju popuniti Nacrt ugovora sa svojim podacima i detaljima koji su sadržani u ponudi (tj. cijena i drugi podaci). Sve stranice/listove Nacrta ugovora treba parafirati osoba ovlaštena za podnošenje ponude od strane ponuđača, te potpisati i ovjeriti pečatom ponuđača na zadnjoj stranici Nacrta ugovora, na za to predviđenom mjestu. Na prethodno opisan način parafiran, potpisan i ovjeren nacrt ugovora čini sastavni dio ponude.
20. Podugovaranje

U slučaju da ponuđač u svojoj ponudi naznači da će dio ugovora dati podugovaraču, mora se izjasniti koji dio (opisno ili u postotcima) će dati podugovaraču. U ponudi ne mora identificirati podugovarača, ali mora se  izjasniti  da li će biti izravno plaćanje podugovaraču. 

Ukoliko u ponudi nije identificiran podugovarač, izabrani ponuđač je dužan, prije nego uvede podugovarača u posao, obratiti se pismeno ugovornom organu za suglasnost za uvođenje podugovarača, sa svim podacima vezano za podugovarača.

Ugovorni organ ukoliko odbije dati suglasnost za uvođenje podugovarača za koje je izabrani ponuđač dostavio zahtjev, dužno je pismeno obrazložiti razloge zbog kojih nije dao saglasnost (npr. po primitku zahtjeva ugovorni organ je uradio određene provjere i utvrdilo da je podugovarač dužnik po temelju poreza). U slučaju podugovaranja, odgovornost za uredno izvršavanje ugovora snosi izabrani ponuđač.

27. Rok za donošenje odluke o izboru 

U skladu sa članom 70. stav (1) Zakona ugovorni organ donosi odluku o izboru najpovoljnijeg ponuđača ili odluku o poništenju postupka nabavke u roku koji je određen u tenderskoj dokumentaciji kao rok važenja ponude, a najkasnije u roku od sedam dana od dana isteka važenja ponude, odnosno u produženom periodu roka važenja ponuda, u skladu s članom 60. stav (2) Zakona. 

DODATNE INFORMACIJE

28. Trošak ponude i preuzimanje tenderske dokumentacije

Trošak pripreme ponude i podnošenja ponude u cjelini snosi ponuđač. 

Tenderska dokumentacija se može preuzeti na Portalu javnih nabavki (www.ejn.gov.ba)

29. Ispravka i/ili izmjena tenderske dokumentacije, traženje pojašnjenja

Ugovorni organ može u svako doba, a najkasnije 5 dana prije isteka roka za podnošenje ponuda, iz opravdanih razloga, bilo na vlastitu inicijativu, bilo kao odgovor na zahtjev privrednog subjekta za pojašnjenje, bilo prema nalogu Ureda za razmatranje žalbi, izmjeniti tendersku dokumentaciju. Izmjena/dopuna tenderske dokumentacije će biti dostupna na Portalu javnih nabavki (www.ejn.gov.ba). 

U slučaju da je izmjena/dopuna tenderske dokumentacije takve prirode da će priprema ponude zahtjevati dodatno vrijeme, ugovorni organ dužan je produžiti rok za prijem ponuda, primjeren nastalim izmjenama, ali ne kraći od 7 dana.  

Zahtjev za pojašnjenje se može tražiti najkasnije 10 dana prije isteka roka za prijem ponuda. Ugovorni organ je dužan, bez navođenja identiteta privrednog subjekta koji je tražio pojašnjenje, u roku od 3 dana, a najkasnije 5 dana prije isteka roka za podnošenje ponuda dostaviti pismeno pojašnjenje svim potencijalnim ponuđačima. Zahtjev za pojašnjenje tenderske dokumentacije, kao i pojašnjenje tenderske dokumentacije se dostavlja putem Portala javnih nabavki (Uputstvo o dopunama Uputstva o uslovima i načinu objavljivanja obavještenja i dostavljanja izvještaja u postupcima javnih nabavki u informacionom sistemu „e-Nabavke“ – „Službeni glasnik BiH“, broj 53/15).

30. Povjerljivost dokumentacije privrednih subjekata

Ponuđači koji dostavljaju ponude koje sadrže određene podatke koji su povjerljivi, dužni su uz navođenje povjerljivih podataka navesti i pravni osnov po kojem se ti podaci smatraju povjerljivim. Ukoliko imaju povjerljivih informacija ponuđači su dužni dostaviti Obrazac povjerljivih informacija/podataka, dat kao Aneks 5 tenderske dokumentacije.

Podaci koji se ni u kojem slučaju ne mogu smatrati povjerljivim su:
a) Ukupne i pojedinačne cijene iskazane u ponudi;

b) Predmet nabavke, odnosno ponuđena roba, usluga ili rad od koje zavisi poređenje sa tehničkom specifikacijom i ocjena da je ponuda u skladu sa zahtjevima iz tehničke specifikacije;

c) Dokazi o ličnoj situaciji ponuđača (u smislu odredbi čl. 45.-51. Zakona).

31. Izmjena, dopuna i povlačenje ponuda

Do isteka roka za prijem ponuda, ponuđač može svoju ponudu izmjeniti ili dopuniti i to da u posebnoj koverti, na isti način navede sve podatke sadržane u tački 16. tenderske dokumentacije, i to:

AGENCIJA ZA JAVNE NABAVKE

Maršala Tita 9a/I

71000 Sarajevo

PONUDA ZA NABAVKU

„Nabavka službenog putničkog vozila“

Broj nabave: 02-16-12-1885/18
IZMJENA/DOPUNA PONUDE

„NE OTVARAJ“

Na zadnjoj strani omotnice ponuđač je dužan da navede slijedeće:

Naziv i adresa ponuđača/grupe ponuđača

Ponuđač može do isteka roka za prijem ponuda odustati od svoje ponude, na način da dostavi pisanu izjavu da odustaje od ponude, uz obavezno navođenje predmeta nabavke, i to najkasnije do roka za prijem ponuda. 

Ponuda se ne može mijenjati, dopunjavati, niti povući nakon isteka roka za prijem ponuda. 

32. Neprirodno niska ponuđena cijena
U slučaju da se radi o neprirodno niskoj cijeni ponude, ugovorni organ ima obavezu da provjeri cijenu u skladu sa članom 66. Zakona i sa odredbama Uputstva o načinu pripreme modela tenderske dokumentacije i ponuda („Službeni glasnik BiH“, br. 90/14 i 20/15), te zatraži pismeno pojašnjenje ponuđača u pogledu neprirodno niske cijene ponude.

Po prijemu obrazloženja neprirodno niske cijene ponude, odluku će donijeti ugovorni organ i o tome obavjestiti ponuđača u pismenoj formi. 

U slučaju da ponuđač odbije dati pismeno obrazloženje ili dostavi obrazložnje iz kojeg se ne može utvrditi da će ponuđač biti u mogućnosti isporučiti robu po toj cijeni, takvu ponudu može odbiti. 

33. Pouka o pravnom lijeku

Žalba se izjavljuje Uredu za razmatranje žalbi, putem ugovornog organa, u roku od 10 dana od dana preuzimanja tenderske dokumentacije.
PRILOZI

Slijedeći aneksi/prilozi su sastavni dio tenderske dokumentacije: 

· Aneks 1 – Obrazac za dostavu ponuda;
· Aneks 2 – Obrazac za cijenu ponude;
· Aneks 3 – Tehnička specifikacija;
· Aneks 4 –  Izjave o ispunjavanju uslova iz člana 45. Zakona (tačka d);
· Aneks 5 –  Povjerljive informacije;
· Aneks 6 –  Nacrt Ugovora.

